
Sécherheet vun de Salariéen, der Noperschaft 
an der Allgemengheet. Also de „Kommodo“.
An déi Etablissementer, déi „incommode“ sinn, 
brauchen eeben, jee no hirer Klasséierung, eng 
Autorisatioun, fir den Impakt op de Mënsch an 
d’Ëmwelt sou kleng wéi méiglech ze halen, dat 
am Sënn vun enger nohalteger Entwécklung. 
An déi Autorisatioune variéieren natierlech jee 
no Klassifizéierung, déi een huet.
Här President, Dir Dammen an Hären, d’Ëm-
weltministesch huet de Gesetzesprojet 7444 
iwwert d’Établissements classés de 24. Mee ze-
joert deposéiert. An hei maache mer Modifika-
tioune vum modifizéierte Gesetz vum 10. Juni 
1999 zu den Établissement-classéen.
D’Haaptuleies ass, fir eng Erreur matérielle ze 
korrigéieren, déi bei der leschter Upassung 
vum Gesetz iwwert d’Ëmweltimpaktstudie de 
15. Mee 2018 gemaach gouf. Do war e Saz 
ersat  ginn, dee just hätt completéiert solle 
ginn. An an deem Saz ass et drëms gaangen, 
dass d’Autorisatioun vum Ëmweltminister 
d’Konditioune vum Amenagement an der 
 Exploitatioun bestëmmt. Et geet also hei ëm  
de Schutz vun der Loft, dem Buedem, der 
Fauna a Flora an der Offallvermeidung an esou 
weider.
An da gëtt awer och dervu profitéiert, fir eng 
Rei Aktualisatioune respektiv Prezisiounen ze 
maachen. Eeben d’Demande d’autorisation ass 
elo och online disponibel, den E-Kommodo. 
Dat ass zënter 2017 de Fall, am Kader vun der 
Strategie Kommodo 5.0, fir eeben déi ganz 
Prozedur vun den Établissements classés ze 
digi taliséieren. An den E-Kommodo gëtt erwei-
dert op alleguerten déi verschidden Zorten, 
also Typpe vun Demanden. Bis elo war dat 
limi téiert op déi grouss Entreprisen, also d’Dos-
siers de demande vun de Classes 1, 1A an 1B 
mat Enquête publique.
Et ginn awer och Prezisioune gemaach zu de 
Piècen, déi dem Dossier vun der Demande 
d’autorisation musse bäigeluecht ginn, ënner 
anerem d’Parzellnummer an och d’Luxem-
bourg Reference Frame, also d’LUREF.
Et ginn awer och Ännerunge vum Delai ge-
maach, an deem d’Ëmweltverwaltung hir Deci-
sioun zum Dossier huele muss. Bis elo ass deen 
ugelaf bei der Receptioun vum Dossier. Elo leeft 
en awer un, wann den Dossier komplett ass, 
also wann och d’Conclusion motivée vun der 
Ëmweltimpaktstudie an den Avis vun der Ge-
meng do sinn.
Et ginn awer och Ännerunge gemaach, wat 
d’Coopération transfrontalière ugeet. En Éta-
blissement classé, deen op der Grenz ass, muss 
un d’Nopeschgemenge kommunikéiert ginn. 
Bis elo huet d’Kommodosgesetz d’Coopération 
transfrontalière fir dräi Texter assuréiert. Zwee 
vun deenen hunn elo mëttlerweil hir eege Ge-
setzer, wou d’Coopération transfrontalière mat 
dran ass. A mam virleienden Text gëtt d’Ze-
summenaarbecht op der Grenz an deem Sënn 
aktualiséiert a preziséiert.
An der Ëmweltkommissioun hu mer de 27. No-
vember dee Gesetzesprojet, grad wéi alleguer-
ten déi verschidden Avisen duerchgeholl, wou 
keng gréisser Remarke waren.
Wat d’Piècen, déi dem Dossier vun der De-
mande d’autorisation musse bäigeluecht ginn, 
ubelaangt, huet d’Kommissioun dem Conseil 
d’État senge Remarken op deem Punkt net 
Rechnung gedroen. D’Kommissioun huet awer 
decidéiert, d’Formulatioun vun de LUREF-Coor-
donnéeë bäizehalen, well dat eebe méi eng 
verständlech Formulatioun ass.
Här President, Dir Dammen an Hären, wéi ge-
sot, dat heite si kleng Upassunge vun dem Ge-
setz zu den Établissements classés vum 10. Juni 
1999, also dem Kommodosgesetz, wou et 
drëms geet, fir eng Erreur matérielle ze ver-
besseren - dat ass am Fong d’Haaptuleies -, 
gradesou den E-Kommodo weiderzebréngen, 
d’Texter unzepassen, an e Changement beim 
Delai. Et ass also e Gesetz, wat fir de Leit an 
den Entreprisen, déi mam Kommodo ze dinn 
hunn, d’Liewe méi einfach mécht.
An ech profitéieren dann och dervun, fir Iech 
net nëmme Merci ze soe fir d’Nolauschteren, 
mee och fir den Accord vu menger Fraktioun 
ze ginn. Merci.

 Plusieurs voix.- Très bien!
 M. Fernand Etgen, Président.- Merci vill-

mools, Här Benoy. Den éischten ageschriw-
wene Riedner ass den honorabelen Här Paul 
Galles. Här Galles, Dir hutt d’Wuert.
Discussion générale

 M. Paul Galles (CSV).- Merci villmools, 
Här President. Et ass wouer, de Rapporter huet 
et gesot: An der Ëmweltkommissioun ware 
keng gréisser Remarken ze maachen. Dofir wëll 
ech dat och hei net maachen. Ech soen awer 
dem François Benoy Merci fir säi mëndlechen a 
schrëftleche Rapport.

Just zwou ganz kleng Bemierkungen. Déi eng 
ass: Ech si frou ze héieren, dass dat Theema, 
wat och am Regierungsprogramm dran ass, 
wat hei dann nach net exhaustivement behan-
delt ginn ass, nach op de Leescht geholl gëtt.
An zweetens wëll ech einfach drun erënneren, 
dass awer trotzdeem esou en Theema wéi 
d’Éta blissements classés keen onschëllegt 
Theema ass. Do si mer an engem ganz wich-
tege Beräich. Dat just, fir nach eng Kéier dorun 
ze erënneren.
An deem Sënn och den Accord vun eiser Frak-
tioun. Merci villmools!

 M. Fernand Etgen, Président.- Merci vill-
mools, Här Galles. An da wier et um hono-
rabelen Här Max Hahn.

 M. Max Hahn (DP).- Merci och vu menger 
Säit. E grousse Merci dem Rapporter fir seng 
zwee Rapporten. An ech ginn heimat och den 
Accord vu menger Fraktioun vun der Demokra-
tescher Partei.

 M. Fernand Etgen, Président.- Merci vill-
mools, Här Hahn. An déi nächst Minutt ass fir 
den Här Georges Engel.

 M. Georges Engel (LSAP).- Merci, Här 
 President. Merci dem Här Benoy fir de gudde 
schrëftlechen a mëndleche Rapport. An ech 
ginn och heimadder den Accord vun der LSAP.

 M. Fernand Etgen, Président.- Merci, Här 
Engel. An da wier et schonn um honorabelen 
Här Kartheiser.

 M. Fernand Kartheiser (ADR).- Villmools 
merci, Här President. Och e grousse Merci un 
den Här Benoy. Ech si frou, datt ech elo ka 
soen, datt en eis bei dësem Projet komplett 
iwwer zeegt huet. Et wär schued, wann en elo 
géif mat  deem Androck erausgoen, datt mir 
eng systematesch Oppositioun géife maachen. 
Also déi Kéier ass d’ADR ganz op senger Säit a 
mir stëmmen de Projet mat.

 M. Fernand Etgen, Président.- Merci vill-
mools, Här Kartheiser. De leschten ageschriw-
wene Riedner ass den honorabelen Här David 
Wagner.

 M. David Wagner (déi Lénk).- Merci, Här 
President. Well et esou schéin ass, wollt ech 
och nach d’Zoustëmmung vun eiser Sensibili-
téit zu dësem ...
(Hilarité)
... Projet de loi ginn. Ech soen Iech Merci.

 M. Fernand Etgen, Président.- Merci vill-
mools, Här Wagner. An dann huet d’Regierung 
d’Wuert, d’Ëmweltministesch, d’Madamm 
Carole  Dieschbourg.
Prise de position du Gouvernement

 Mme Carole Dieschbourg, Ministre de 
l’Environnement, du Climat et du Développement 
durable.- Bon, da schléissen ech mech deene 
ganze Mercien un, virun allem dem François 
Benoy fir säi gudde mëndlechen a schrëftleche 
Rapport. An ech freeë mech, datt mer eis an 
der Chamber eens sinn, dass mer de Kom-
modo no an no verbesseren. Déi grouss Verän-
nerunge kommen, wéi mer och an der Cham-
berskommissioun scho gesot hunn, mat deem 
grousse Jet, wou mer dee ganze Kommodo op 
de Leescht huelen. Dat hei ass awer e wichtege 
Schrëtt a Richtung Digitaliséierung an Transpa-
renz.
Villmools merci.

 M. Fernand Etgen, Président.- Merci vill-
mools, Madamm Dieschbourg. D’Diskussioun 
ass elo ofgeschloss.
Mir kommen elo zur Ofstëmmung iwwert de 
Projet de loi 7444. Den Text steet am Docu-
ment parlementaire 74444.
Vote sur l’ensemble du projet de loi 7444 et 
dispense du second vote constitutionnel
D’Ofstëmme fänkt un. Fir d’éischt déi perséin-
lech Stëmmen. Duerno de Vote par procu-
ration. De Vott ass ofgeschloss.
De Projet de loi 7444 ass mat 60 Jo-Stëmmen 
eestëmmeg ugeholl.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher (par M. Laurent 
Mosar), Félix Eischen, Paul Galles, Léon Gloden 
(par Mme Nancy Arendt épouse Kemp), Jean-
Marie  Halsdorf, Mmes Martine Hansen, Françoise 
Hetto-Gaasch, MM. Aly Kaes, Marc Lies, Georges 
Mischo (par Mme Martine Hansen), Mme  Octavie 
Modert, M. Laurent Mosar, Mme Viviane Reding 
(par M. Paul Galles), MM. Gilles Roth, Marco 
Schank, Marc Spautz, Serge Wilmes, Claude 
 Wiseler et Michel Wolter ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann, MM. Pim Knaff, Claude 
 Lamberty et Mme Lydie Polfer (par M. André 
B auler) ;

Mme Simone Asselborn-Bintz (par M. Georges 
Engel), M. Dan Biancalana, Mmes Tess Burton, 
Francine Closener, MM. Yves Cruchten, Mars Di 
Bartolomeo, Georges Engel, Claude Haagen, 
Mmes Cécile Hemmen (par Mme Tess Burton) et 
Lydia Mutsch (par M. Yves Cruchten) ;
Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen (par 
Mme Stéphanie Empain), Mme Josée Lorsché et 
M. Charles Margue ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement (par M. Marc Goergen) et 
Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment) 
Dann ass dat esou decidéiert.

5. 7474 - Projet de loi portant cer-
taines modalités d’application et les 
sanctions du règlement (UE) 
2019/1021 du Parlement européen 
et du Conseil du 20 juin 2019 concer-
nant les polluants organiques persis-
tants (suite)
Da komme mer zréck bei de Projet de loi 7474, 
wou mer da fir d’éischt iwwert den Amende-
ment vun der CSV-Fraktioun ofstëmmen, deen 
als Objet huet, de Paragraf 3 vum Artikel 4 of-
zeänneren. Den Här François Benoy huet 
d’Wuert gefrot.
Amendement 1 (suite)

 M. François Benoy (déi gréng), 
rapporteur.- Merci, Här President, Dir Dammen 
an Hären, ech wollt awer nach profitéieren, fir 
op dräi Punkten anzegoen.
Fir d’éischt, kuerz, d’Landwirtschaft. Ech wëll 
elo nach eng Kéier soen, dass et witzeg ass, 
wann ech dat Wuert Landwirtschaft an de 
Mond huelen. Da ginn déi verrécktste Saachen 
do bei verschiddene Leit duerch de Kapp. Ech 
hu kloer gesot, dass dat heite Produite sinn, déi 
an der Landwirtschaft net méi benotzt ginn. Fir 
de Rescht wär et awer interessant, wa ver-
schidde Leit mer besser a mengen Ausféierun-
gen iwwert d’Landwirtschaft géifen nolauschte-
ren, well dat si ganz konstruktiv Virschléi, wéi 
mer d’Landwirtschaft kënnen op d’Zukunft 
preparéieren.
An deem Sënn géif ech hoffen, dass Der mer 
an Zukunft bei menge Propositiounen, wat dat 
ugeet, besser géift nolauschteren.
En zweete Punkt, op deen ech ...
(Exclamations et interruptions)
En zweete Punkt ass dee vun der Formatioun. 
Ech mengen, et ass jo och dat, wourop den 
Amendement, deen eis virläit, ageet. Ech pro-
poséiere menger Fraktioun, fir den Amende-
ment net ze stëmmen. An ech soen Iech och 
elo … ech erklären Iech och elo, firwat dass dat 
ass.
Et ass jo net, wéi wa mer hei an engem Beräich 
wären, wou et keng Formatioune géif ginn. Et 
gëtt jo kloer eng Formation spéciale, wou et 
eeben ëm d’Recherche an d’Constatatioun vun 
Infractioune geet. An déi Leit, déi um Terrain all 
Dag an deem heite Beräich schaffen, also déi 
OPJen, déi kennen d’Matière a sinn och infor-
méiert hei. A mir brauchen elo eigentlech 
deene Leit net nach eng zousätzlech Forma-
tioun derzou ze ginn, well dat géif déi Leit 
nëmmen dervun ofhalen, um Terrain hir Aar-
becht ze maachen.
Wéi gesot, et ass um Terrain eng Ekipp, déi 
sech an der Matière auskennt. An dat hei géif 
jo bedeiten, dass fir all neit Gesetz ..., a mir ha-
ten der eleng schonn an deem leschte Joer eng 
ganz Rei. Wéi gesot, um Terrain ass et esou - 
dat hate mer jo och schonn an der Kommis-
sioun e puermol diskutéiert -, dass d’Leit sech 
auskennen. A mir brauche se jo och um Terrain 
an net a Formatiounen, wa se sech mat de Saa-
chen auskennen.
Ech wëll just och nach preziséieren, dass de 
Staatsrot, grad wat deen heite Punkt ugeet, an 
dem Avis zu deem heite Gesetz och näischt 
weider méi derzou gesot huet. Dat heescht, fir 
hien ass dat och an der Rei esou mat dem Text, 
wéi en elo virläit.
Just nach eng Kéier kuerz op déi Fro vun den 
Ëmweltdelikter. Also, mir si wierklech der Mee-
nung, dass dat heite keng Kavaléiersdelikter 
sinn. Dat si Saachen, wou ee sech wierklech 
d’Moyene muss ginn, fir dergéint virzegoen. Et 
ass, d’ailleurs, och dat, wat dee Rapport, deen 
ech zitéiert hunn, kloer an däitlech gesot huet, 
wou gesot gëtt, dass d’Sanktioune mussen 
eropgeschrauft gi wéinst dem repressiven an 

dissuasive Rôle, fir deem eebe gerecht ze ginn, 
an och, dass een déi Techniken huet, fir d’En-
quête ze maachen. An et ass eebe genau dat, 
wat mer maachen. Et huet eebe grad dermat 
ze dinn, dass mer d’Proportionalitéit an den 
Equiliber halen, fir eis eeben déi Moyenen ze 
ginn. An dat maache mer mat deem Gesetz.
An dofir géif ech och un alleguerten d’Kollee-
gen appelléieren, fir den Text, wéi e virläit, ze 
ënnerstëtzen, well mer eebe genau dat domat 
maachen, dass mer soen: Ëmweltdelikter sinn 
eis net egal. Et ass eis net egal, wann d’Natur 
verschmotzt gëtt. Et ass eis net egal, d’Ge-
sondheet vun de Leit ass eis net egal a mir wël-
len do dergéint virgoen.
A just och nach eng Kéier fir ze soen: Et ass jo 
net, wéi wann d’OPJe sech och an engem loft-
leere Raum géife beweegen. Déi si jo souwisou 
och nach ënnert dem Contrôle vun der Justiz, 
vun de Juge-d’instructionen. An an deem Sënn 
mengen ech wierklech, dass ...
(Interruption)
... den Text, wéi en hei virläit, dat hoffen ech 
op alle Fall, d’Ënnerstëtzung vun deem Haus 
hei fënnt, well en an déi Richtung geet, wéi 
mer et brauchen.
Ech soen Iech Merci fir d’Nolauschteren.

 Plusieurs voix.- Très bien!
 M. Fernand Etgen, Président.- Merci, Här 

Benoy. Dann huet den Här Fernand Kartheiser 
d’Wuert gefrot.

 M. Fernand Kartheiser (ADR).- Villmools 
merci, Här President. Ech wéilt ufänken, fir der 
CSV Merci ze soe fir dësen Amendement. Deen 
ass wäertvoll a mir wäerten deen och mat-
stëmmen.
Ech wollt zwee oder dräi Wierder derzou soen. 
Den Här Benoy huet gefrot, mir sollen him 
soen, wéi mer d’Landwirtschaft op d’Zukunft 
solle virbereeden.
Ma, Här Benoy, Här President, wann Der er-
laabt, datt ech iwwer Iech dem Här Benoy 
soen: Ma, ech mengen, et ass un de Baueren, 
fir dat ze wëssen! Well mir hu vill ze vill an der 
Politik déi Tendenz, fir de Bauere wëlle virze-
schreiwen, wat fir si gutt ass oder wéi si hir Zu-
kunft solle plangen.
Beim Respekt virum Bauer ass emol dat Alle-
réischt, datt mer him vertrauen an datt hie 
selwer seng Zukunft festleet, no deene Parame-
teren, déi hie fir richteg fënnt. Dat heescht, mir 
solle manner staatlechen Dirigismus hunn a 
méi Vertrauen an eis Baueren.
Dat Zweet ass dat mat der Formatioun. Dat ass 
jo och den Amendement, dee mer hei disku-
téieren. Wësst Der: Äert Argument gefält mer! 
Wann ech et richteg verstanen hunn - soss kor-
rigéiert mech, wannechgelift! -, sot Dir: „Mir 
maache keng Formatioun, well mir d’Leit um 
Terrain brauchen.“

 M. François Benoy (déi gréng), 
rapporteur.- Nee. Dat hunn ech net gesot!

 M. Fernand Kartheiser (ADR).- Ma, sot 
mer dann nach eng Kéier, wéi Der et genau 
mengt! Well: „Mir wëlle se ofhalen, hir Aar-
becht ze maachen, wa mer eng Formatioun 
maachen.“ Ech mengen, dat wor dat, soss 
musse mer d’Band lauschteren.
Mee ech soen Iech, Här Benoy: Dat kann all 
Professer soen! Dat kann all Fonctionnaire beim 
Staat soen! „Mir brauche keng Formatioun, 
well da si mer net op eiser Aarbechtsplaz.“
Wat ass dat da fir eng Iddi?! D’Formatioun soll 
jo derzou déngen, datt d’Aarbecht besser ge-
maach gëtt. An zemools an engem Beräich, 
wéi ech et virdru gesot hunn, wou d’Wëssen-
schaft permanent virugeet, dauernd nei Pro-
duite kommen, ëmmer nei Erausfuerderungen. 
An der Technik, an der Wëssenschaft ass eng 
Formation continue onverzichtbar!
An déi Leit kënnen hir Aarbecht net maachen, 
wa se net eng permanent Formatioun hunn. 
Dat ass d’Wourecht! An net dat komescht - 
pardon! - Argument, fir ze soen: „Mir forméie-
ren d’Leit léiwer net, well déi Zäit si se dann 
net um Terrain.“
Dann, wësst Der, d’Ëmweltkriminalitéit, do si 
mer komplett mat Iech d’accord! Jo, Ëmweltkri-
minalitéit ass kee Kavaléiersdelikt! Dat gesi mir 
genau d’nämmlecht!
Awer Ëmweltkriminalitéit muss proportional zu 
deem jugéiert a bestrooft ginn, wat et wierk-
lech duerstellt. An et ass einfach, an dat huet 
den Här Roth gesot, dat soe mir och am 
Numm vun der ADR: Et geet drëm, fir eng 
rechtsstaatlech Infrastruktur, e Gläichgewiicht 
tëschent verschiddenen Delikter a Crimmen hei 

net duerjerneenzebréngen. Dat ass awer genau 
dat, wat hei geschitt. An dofir gi mir net mat 
op de Wee, deen Dir eis proposéiert.
Ech soen Iech Merci.

 M. Roy Reding (ADR).-Très bien!
 M. Fernand Etgen, Président.- Merci vill-

mools, Här Kartheiser. An da freet nach eng 
Kéier den Här Gilles Roth d’Wuert. Här Roth!

 M. Gilles Roth (CSV).- Merci, Här 
 President. Ech huelen och zur Kenntnis, wat 
den Här Benoy gesot huet. Ech kann dat awer 
net novollzéien. Ech soen Iech riicht eraus: 
Wann ee seet „Ech ginn d’Constatatioun vun 
Infraktioune maachen“, jo, da muss ech och 
wëssen, wat d’Tragweit vun enger normaler 
Dispositioun am Ëmweltberäich oder soss en-
zwousch ass! Well, wann ech dat net weess, 
wéi wëll ech da soen: „Ass dat elo eng Infrak-
tioun, déi virläit, oder net?“?
An d’Affekoten, ech mengen, Dir waart sou-
guer an der Justizkommissioun, do waren d’Re-
presentantë vum Barreau d’lescht Woch, de 
Mëttwoch de Moien, do hunn d’Affekote ge-
sot: „Ma mir hätte gären, dass mir genau 
d’Portée wëssen, zum Beispill vun den Disposi-
tiounen, déi nei erakommen an dem Wäiss-
wäsche vu Suen, dass mer eis eege Membere 
vun dem Barreau, déi all Dag mat den Disposi-
tion-pénalle konfrontéiert sinn, kënnen ins-
truéieren iwwert d’Portée vu Strofbestëmmun-
gen an iwwert d’Portée: Wéini läit e Wäiss-
wäsche vu Sue vir oder net?“
Also, ech muss Iech ganz éierlech soen: Op 
deem, wat war an där berüümter Gaarden-
haischen-Affär, déi Kakofonie, déi mer héieren 
hunn, déi nach net mat alle politesche Kon-
sequenzen, jee nodeem, wéi d’Verwaltungsge-
riicht en Urteel sprécht, derduerch ass! Ech wëll 
dat haut an dem Plenum soen.
Wa mer gesinn, wat fir eng ënnerschiddlech 
Liesaarten - et waren emol keng Interpretatiou-
nen -, Liesaarten, déi emol net dem Text ent-
sprach hunn, vun erfuerene Beamten op der 
Plaz do gemaach goufen, da muss ech Iech 
soen, dann hätt ech, als politesche Responsa-
belen ... Op jidde Fall fuerdere mir als CSV, dass 
een eng Formatioun an eng Gesetzesbestëm-
mung draschreift.
Iwwregens steet se dran! An Dir kommt elo 
mam Argument vum Conseil d’État: „De 
Conseil d’État huet näischt méi gesot.“ Ma de 
Conseil d’État huet fortwärend, wärend x Joren 
op deem dote Punkt, iwwert déi leschte Joren, 
ëmmer nëmme monéiert: „Mee Dir musst déi 
Formatioun virgesinn.“ Mee wann en dat 20-
mol schreift, jo, da seet en eng Kéier: „Mee 
maacht, wat Der wëllt!“
Dir maacht, wat Der wëllt! Dir stëmmt, wat Der 
wëllt! Mir hätten dee Gesetzesprojet hei gäre 
matgestëmmt. Mee wann Der emol net d’ac-
cord sidd, fir e Jota, mat eppes, wat, mengen 
ech, de bon Sens commandéiert! An ech géif 
souguer sou wäit goen: Wann hei all Depu-
téierten ouni Fraktiounszwang kéint ofstëm-
men, dat, wat e géif richteg fannen, da géif 
dëse Gesetzesprojet hei keng Majoritéit fannen. 
Dir braucht nëmmen d’Gesiichter ze kucke vun 
de Leit ...

 Plusieurs voix.- Très bien!
 M. Gilles Roth (CSV).- ... vun der liberaler 

Partei a vun de Sozialisten, dann hunn ech Iech 
d’Äntwert ginn. Op jidde Fall, wann Dir den 
Amendement net matstëmmt, da soen ech 
Iech och gradesou gutt: Mir gesinn, als CSV, 
gradesou kloer wéi Dir, dass Verstéiss géint 
d’Ëmwelt keng Kavaléiersdelikter sinn. 
O, Dir kënnt elo de Kapp rëselen, neen, da 
soen ech et nach eng Kéier „haut et fort“, am 
Numm vun 21 Deputéierte vun der CSV, dass 
och dee Leschten dat notéiert huet: Mee wann 
Der net d’accord sidd op deem Minimum hei, 
wat de bon Sens commandéiert, da wäerte 
mer eis bei der Ofstëmmung vun dësem Ge-
setzesprojet, op Är Reaktioun hin, enthalen.

 Plusieurs voix.- Très bien!
 M. Fernand Etgen, Président.- Merci vill-

mools, Här Roth.
Ech mengen, da kënne mer zur Ofstëmmung 
vum Amendement Nummer 1 kommen.
Vote sur l’amendement 1
De Vott fänkt un. Fir d’éischt déi perséinlech 
Stëmmen, duerno de Vote par procuration.
(Interruption et hilarité)
De Vott ass ofgeschloss.
Den Amendement 1 ass bei 26 Jo-Stëmme 
 géint 33 Nee-Stëmmen ofgeleent.

Résultat définitif après redressement : l’amende-
ment 1 est rejeté par 33 voix contre et 27 voix 
pour.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher (par M. Laurent 
Mosar), Félix Eischen, Paul Galles, Léon Gloden 
(par Mme Martine Hansen), Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding (par M. Paul Galles), MM. Gilles Roth, 
Marco Schank, Marc Spautz, Serge Wilmes, 
Claude Wiseler et Michel Wolter ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement (par M. Marc Goergen) et 
Marc Goergen.
Ont voté non : MM. Guy Arendt, André Bauler, 
Gilles Baum, Mme Simone Beissel, MM. Frank 
 Colabianchi, Fernand Etgen, Gusty Graas, Max 
Hahn, Mme Carole Hartmann, MM. Pim Knaff, 
Claude Lamberty et Mme Lydie Polfer (par M. 
Max Hahn) ;
Mme Simone Asselborn-Bintz, M. Dan 
Biancalana , Mmes Tess Burton, Francine Closener, 
MM. Yves Cruchten, Mars Di Bartolomeo, 
Georges Engel, Claude Haagen, Mmes Cécile 
Hemmen et Lydia Mutsch ;
Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen (par 
Mme Stéphanie Empain), Mme Josée Lorsché et 
M. Charles Margue ;
MM. Marc Baum et David Wagner.
Den Text vum Artikel 4 bleift ënnert där Form 
bäibehalen, wéi d’Kommissioun e virgeschloen 
huet. 
Mir kënnen dann zur Ofstëmmung iwwert 
d’Gesetz 7474 kommen. Den Text steet am 
Document parlementaire 74744.
Vote sur l’ensemble du projet de loi 7474 et 
dispense du second vote constitutionnel
D’Ofstëmme fänkt un. Fir d’éischt déi perséin-
lech Stëmmen, duerno de Vote par procu-
ration.
De Projet de loi 7474 ass bei 33 Jo-Stëmmen, 4 
Nee-Stëmmen an 23 Abstentiounen ugeholl.
Ont voté oui : MM. Guy Arendt, André Bauler, 
Gilles Baum, Mme  Simone Beissel, MM. Frank 
 Colabianchi, Fernand Etgen, Gusty Graas, Max 
Hahn, Mme Carole Hartmann, MM. Pim Knaff, 
Claude Lamberty et Mme Lydie Polfer (par M. 
Gusty Graas) ;
Mme Simone Asselborn-Bintz, M. Dan 
Biancalana , Mmes Tess Burton, Francine Closener, 
MM. Yves Cruchten, Mars Di Bartolomeo, 
Georges Engel, Claude Haagen, Mmes Cécile 
Hemmen et Lydia Mutsch ;
Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen (par 
Mme Josée Lorsché), Mme Josée Lorsché et M. 
Charles Margue ;
MM. Marc Baum et David Wagner.
Ont voté non : MM. Jeff Engelen, Gast Gibéryen, 
Fernand Kartheiser et Roy Reding.
Se sont abstenus : Mmes Diane Adehm, Nancy 
Arendt épouse Kemp, MM. Emile Eicher (par Mme 
Nancy Arendt épouse Kemp), Félix Eischen, Paul 
Galles, Léon Gloden (par M. Laurent Mosar), 
Jean-Marie Halsdorf, Mmes Martine Hansen, 
Françoise Hetto-Gaasch, MM. Aly Kaes, Marc 
Lies, Georges Mischo, Mme Octavie Modert, M. 
Laurent Mosar, Mme Viviane Reding (par M. Paul 
Galles), MM. Gilles Roth, Marco Schank, Marc 
Spautz, Serge Wilmes, Claude Wiseler et Michel 
Wolter ;

MM. Sven Clement (par M. Marc Goergen) et 
Marc Goergen.
Freet d’Chamber d’Dispens vum zweete Vote 
constitutionnel?
(Assentiment) 
Dann ass et esou decidéiert.

6. 7289 - Projet de loi portant 
modification du Code du travail en 
ce qui concerne : 

1° la durée de travail des salariés oc-
cupés dans les secteurs de l’agricul-
ture, de la viticulture et de l’horti-
culture ;

2° les conditions exigées pour la déli-
vrance aux personnes physiques de 
l’agrément pour l’exercice de l’acti-
vité d’assistance à l’inclusion dans 
l’emploi pour les salariés handicapés 
et les salariés en reclassement ex-
terne
Mir kommen dann elo zum Projet de loi 7289 
iwwert d’Reglementéiere vun den Aarbechts-
zäiten an de Beräicher vun der Landwirtschaft, 
vum Gaardebau an der Gäertnerei. D’Riedezäit 
ass nom Basismodell festgeluecht. Et hu sech 
ageschriwwen: den Här Aly Kaes, d’Madamm 
Carole Hartmann, den Här Carlo Back, den Här 
Jeff Engelen an den Här Marc Baum. D’Wuert 
huet elo de Rapporter vum Projet de loi, den 
honorabelen Här Georges Engel. Här Engel, Dir 
hutt d’Wuert.
Rapport de la Commission du Travail, de 
l’Emploi et de la Sécurité sociale

 M. Georges Engel (LSAP), rappor teur.-
Merci, Här President. De Projet de loi 7289 ass, 
wéi den Här President richteg gesot huet, e 
Projet, deen ëm d’Durée de travail vun de Sala-
riéë geet, déi am Secteur vun der Agriculture, 
vun der Viticulture a vun der Horticulture age-
stallt sinn. En ass den 23. Abrëll 2018 depo-
séiert ginn.
(Brouhaha)
Et sinn eng Rei vun Amendementer gemaach 
ginn. Eng Rei Hin an Hier mam Staatsrot ass de 
Projet gaangen.
An e geet also drëm, fir d’Aarbechtszäit ze ree-
gelen an deenen dräi Domänen, déi ech elo 
genannt hunn, well dat si Beräicher, déi d’Parti-
kularitéit hunn, dass se deels grouss Variatioune 
beim Aarbechtsopwand an der Intensitéit 
hunn, well et saisonal bedéngt Aarbechtsberäi-
cher sinn. An déi froen no enger gewëssener 
Flexibilitéit fir de Patron an och fir de Salarié, fir 
sech do kënnen drun unzepassen.
De Problem ass, dass den Artikel 211 (2) am 
Code du travail virgesäit, dass d’Aarbechtszäit 
an deene klenge Familljebetriber an deem 
Beräich, deen ech eebe genannt hunn, iwwer 
Spezialgesetz soll gereegelt ginn; wat aller-
déngs bis elo nach net geschitt ass. An duefir 
dëst Gesetz, fir eng juristesch Sécherheet ze 
hunn, dat zum Wuel vum Salarié an och zum 
Wuel vum Patron, well dat ass ëmsou méi néi-
deg, well soss den Droit commun applikabel 
ass, deen awer dann de Spezifissitéite vum 
 Secteur net Rechnung dréit.
(Bouhaha)
Dat neit Gesetz soll deemno ee spezifesche Re-
gimm aféieren, fir d’Aarbechtszäit an deene 
Beräicher ze reegelen, dat an Uleenung zum Ar-
tikel 211 (6) vum Code du travail iwwert d’Aar-
bechtszäitorganisatioun an d’Referenzperioden.
Dir wësst, hei hate mer schonn doriwwer rieds. 
D’Aarbechtszäit ass duerchschnëttlech 8 Ston-
nen den Dag a 40 Stonnen d’Woch, iwwer eng 
bestëmmt Period gekuckt. An déi muss dann 
och agehale ginn.
Dobäi gëllt awer e Maximum vun 10 Stonne 
pro Dag an 48 Stonnen an der Woch, deen am 
Prinzip net dierf iwwerschratt ginn. Wat déi Re-
ferenzperiod, iwwert déi den Duerchschnëtt 
berechent gëtt, méi laang ass, wat dann och 
méi eng grouss Flexibilitéit besteet. An dëst 
gëtt op där anerer Säit da mat méi Congé, mat 
supplementarem Congé, belount.
An der Praxis bedeit dat am Droit commun, 
grad wéi och prinzipiell an deenen heite Beräi-
cher: Wann d’Referenzperiod méi laang ass wéi 
ee Mount a bis zu zwee Méint, da kritt de Sala-
rié annerhallwen Dag Congé bäi. Bei enger 
 Referenzperiod vun zwee bis dräi Méint, do 
gëtt et dräi Deeg Congé bäi. A bei enger Refe-
renzperiod vun dräi bis véier Méint gëtt et dräi 
an en hallwen Dag bäi.
Dat war dat, wat bis elo besteet. Bis dohinner 
hält sech dann d’Aarbechtszäitreegelung un 
den Droit commun.
An deen heite Projet de loi gesäit awer, wéinst 
dem Besoin vu Flexibilitéit an deene Beräicher, 

eng weider Bestëmmung vir. An déi geet do-
hinner, dass mer eng Referenzperiod vu véier bis 
maximal sechs Méint derbäi setzen, an an deem 
Fall kritt dann de Salarié véier Deeg Congé.
Da muss een och nach soen, dass, fir déi limi-
téiert Period vu sechs Wochen am Joer, iwwert 
déi dote Reegelung, iwwer 6 Wochen am Joer 
och maximal 12 Stonnen den Dag kënne ge-
schafft ginn, an och 60 Stonnen d’Woch do 
kënne geschafft ginn. Mir wëssen, dat si saiso-
nal Betriber, an déi brauchen zu gewëssenen 
Zäiten eebe méi eng grouss Flexibilitéit. An 
duerfir muss deem dann och heimat Rechnung 
gedroe ginn.
Mir haten eng Rei Hin an Hier mam Staatsrot, 
wat d’Referenzperiod ugeet an och de supple-
mentare Congé. Et war eis als Kommissioun 
schonn absolutt kloer, dass een hei net kéint 
ënner Bestëmmunge goen, déi elo am Droit 
commun waren. Wann ee méi eng grouss 
Flexibilitéit wëllt, da brauch een natierlech, am 
Sënn vum Salarié, och méi eng grouss Contre-
partie, an dat ass dann hei ee supplementare 
Congé. Dee geet dann hei also bis véier Deeg.
Ech denken, dass déi Léisung, déi mer hei 
fonnt hunn, souwuel d’Rechter vun deene 
schaffende Leit an deene vum Secteur schützt, 
a gläichzäiteg och den Entreprisen an deene 
Beräicher d’Méiglechkeet gëtt, méi flexibel ze 
schaffen an dann och kënnen deene saisonbe-
déngte Picken entgéintzekommen.
Een zweet Element an dësem Projet de loi ass 
en Amendement vum Gesetz iwwert d’Actitivé 
d’assistance à l’inclusion dans l’emploi fir Sala-
riés handicapés a Salariéen am Reklassement. 
Do hat sech nämlech en Oubli dra geschlach, 
an et geet dann hei drëms, fir deen ze redres-
séieren. Et geet do ëm d’Krittären a Saache Be-
ruffserfarung. A gewollt ass, dass een, fir de Be-
ruff vum Assistant à l’inclusion kënnen aus ze-
üben, muss eng professionell Erfarung vun dräi 
Joer an deem Beräich hunn. An dat hätte mer 
an dësem Projet heimat da redresséiert.
Voilà. Ech mengen, dat hei ass e Projet, dee 
souwuel, wéi gesot, de Salariéë wéi och de Pa-
tronen hei zegutt kënnt. Méi Flexibilitéit, an op 
där anerer Säit méi Congé. Ech ginn heimad-
der och d’Zoustëmmung vun der LSAP.
Merci fir d’Nolauschteren.

 M. Fernand Etgen, Président.- Merci vill-
mools, Här Engel. Den éischten ageschriwwene 
Riedner ass den honorabelen Här Aly Kaes. Här 
Kaes, Dir hutt d’Wuert.
Discussion générale

 M. Aly Kaes (CSV).- Jo. Merci, Här 
 President. Merci wëll ech dem honorabele Rap-
porter soen, dem Här Georges Engel, fir de 
mëndlechen a schrëftleche Rapport. Esou wéi 
hien et och schonn a sengen Ausféierunge ge-
sot huet: De Secteur vun der Landwirtschaft, 
vum Gaardebau an natierlech och, jo, vun de 
Wënzer, brauch ganz einfach méi Flexibilitéit, 
well dee Moment, wou d’Aarbechten ufale res-
pektiv wou d’Recolten zeideg ginn, da muss 
een déi Recolte virhuelen. An da kann een net 
einfach nëmme soen: „Mir schaffen 8 Stonnen 
a 40 Stonnen!“ Mee da muss déi néideg Flexi-
bilitéit do sinn.
Dat Gesetz hei gëtt, wéi och de Rapporter et 
scho gesot huet, méi eng grouss Sécurité juri-
dique, esou gutt fir déi eng Säit, wéi och fir déi 
aner Säit. Ech mengen, dat ass och dran. A wat 
awer och nach muss gesot ginn, dat ass, datt 
effektiv och d’Wieder an all deene Beräicher, 
déi genannt gi sinn, eng enorm Roll spillt. An 
et kann een net, wann ee gesäit, datt Nout um 
Mann ass, fir et esou ze formuléieren, einfach 
soen: „Ma, elo gi mer emol heem an da kucke 
mer muer weider!“ Well den Dag drop kann 
dat jo fir eng Recolte, déi do ass, fatal Follgen 
hunn; fir déi Recolte. An duerfir muss déi Flexi-
bilitéit, déi och schonn erwäänt ginn ass, abso-
lutt bestoen.
An duerfir wëll ech och d’Zoustëmmung vun 
der CSV-Fraktioun zu dësem Gesetzesprojet 
ginn.

 Une voix.- Très bien!
 M. Fernand Etgen, Président.- Merci vill-

mools, Här Kaes. An da wier et un der honora-
beler Madamm Carole Hartmann. Madamm 
Hartmann, Dir hutt d’Wuert.

 Mme Carole Hartmann (DP).- Här 
 President, léif Kolleeginnen a Kolleegen, fir 
d’alleréischt wëll ech dem Rapporter Merci soe 
fir säi ganz gudde mëndlechen an och schrëft-
leche Rapport. D’Landwirtschaft, de Wäibau an 
de Gaardebau waren, sinn a bleiwe wichteg 
 Piliere fir eist Land. Et sinn haaptsächlech 
 Familljebetriber, déi eis Bierger mat exzellente 
lokale Produite versuergen. Et ass e Secteur, 
deen een net mat anere vergläiche kann. 
D’Ëmwelt hëlt hei en immensen Afloss. D’Jores-
zäiten an d’Wieder wierke sech op d’Pro-
duktioun an esou och op d’Aarbechtszäiten an 
dëse Betriber aus.

QUORUM

Le quorum est le nombre 
minimum de membres qui 
doivent être présents pour que 
la Chambre des Députés puisse 
voter valablement. Partant la 
Chambre ne peut prendre de 
décision que pour autant que 
la majorité de ses membres se 
trouve réunie.

